
Larunbatera arte! 
TXILLARDEGI / Hizkuntzalari eta idazlea 

Datorren larunbatean, nola 
ez, Bilbora joango naiz. Eus-
kaltzale guztiok bilduko gara 
Bilbon, hobeki esateko. Mi-
laka, hamarna milaka. Gure 
eskola, eta gure nazioaren 
geroa, beraz, bein batez, 
etsaiaren eskuetan erortzeko 
arrisku ezin larriagotan da-
goelako. 

Hemen, Hegoaldean alegia, eta barka nire 
xinplekeria, bi eskola-sare baitaude: euskal-
duna eta espainola. Eta bi eskola-mota: euskal-
duna eta espainola. Zoritxarrez ez dute biek 
multzo bera osatzen. Hor sartu ziguten lehe-
nengo ziria. 

Madrilen helburua guztiz nabarmen dago: 
eskola-sare guztiak kontrolatzea; eta ikastolak 
bereziki nola-edo-hala erauztea eta hiltzea 
(ikastola betidanik mamu ireskaitza izan baita 
espainolista mota guztientzat). 

Taktika bera hautatu zuen Madrilek karlis-
taden bukaeran: «Se confirman los Fueros... 
sin perjuicio de la unidad constitucional». 
Alegia: «¿Sois o no sois españoles? Si lo sois, 
aceptad el café para todos». 

Arana-Goirik ulertu zuen zehazki Madrileren 
jukutria hau; eta separatista egin zen. Gu gaur 
bezalaxe. 

Buesak ere garbi ikusten du gakoa, eta gauza 
bakar bat nahi du: euskal sarea, ikastolak, de-
sagertzea. Nola edo hala. Baina disimulutan: 
«¿Preferís la enseñanza pública o la enseñanza 
privada?» . Espainoltasuna izkutatuz. Nahiz 
Ikastolen Federazioaren jokoa ez beti urre go-
rria izan... 

Hemen, ordea, gakoa guztiz besterik da; 
zeren-eta, eskola-sare nazional bakarra, bat iza-
tekotan, herriak berak urte zailetan sortua, 
ikastolena baita. 

Eta guztiz seguru onartu behar ez den es-
kola-egitura bakarra. Buesa eta PSOEtik dator-
kiguna baita. 




